
Góðan dag

Það er ótrúlegt að sitja hér enn einu sinni og skrifa athugasemd um fyrirhugaða Hvammsvirkjun. 
Hvammsvirkjun er tÍmaskekkja og makalaust að ekki sé horfið frá þessari framkvæmd. Það hefur 
aldrei ríkt og mun aldrei ríkja sátt um Hvammsvirkjun. Málið hefur klofið sveitarfélagið og skapað 
sundrung milli íbúa þess. Uppistöðulón í blómlegri byggð í mynni Þjórsárdals, sem er ein mesta 
náttúruperla Íslendinga, er svo galin hugmynd að hana tekur varla að ræða. Þó hefur það verið gert 
nú svo áratugum skiptir og við sem höfum bent á hina fjölmörgu ókosti Hvammsvirkjunar erum orðin 
langþreytt á þófinu.Það læðist að manni illur grunur um að það hafi engan tilgang að senda inn 
vandaðar athugasemdir að undangenginni mikilli heimildavinnu því þeim sé annaðhvort ekki svarað 
eða þá svarað út í hött. Þetta er ekki lýðræðislegt af hálfu valdhafa.
Nú skora ég á alþingismenn að kynna sér málið til hlítar og bendi þar á ítarlegar athugasemdir frá 
Gjálp (félag um atvinnuuppbyggingu við Þjórsá) og Ungsól.

